
Article / Original Paper
CONCEPT AND SOCIAL NECESSITY OF SOCIAL REHABILITATION AND

ADAPTATION OF PERSONS RELEASED FROM PENITENTIARY INSTITUTIONS

Egamberdiyev Vokhidjon Otabekovich,

Senior Lecturer of the Department of Crime Prevention Activities at the Academy of the
Ministry of Internal Affairs of the Republic of Uzbekistan, Lieutenant Colonel

E-mail: info@akadmvd.uz

Abstract. This article explores the theoretical and legal essence of the concept of social rehabilitation and
adaptation of persons released from penitentiary institutions. The content and interrelationship of the categories
of social rehabilitation and social adaptation, as well as their role in reintegrating former inmates into society, have
been scientifically analyzed. Additionally, the main challenges encountered in the social adaptation of released
persons are highlighted, including employment, integration into the social environment, and legal and
psychological support. The article substantiates the social necessity of rehabilitation from the perspectives of
ensuring public safety, preventing recidivism, and protecting human rights and legitimate interests. The research
results serve as a theoretical foundation for developing scientific and practical proposals aimed atimproving work
with released persons in the penitentiary system.

Keywords: execution of punishment, individual, offense, public safety, social, rehabilitation, adaptation, social
necessity, prevention.

JAZONI IJRO ETISH MUASSASASIDAN OZOD ETILGAN SHAXSLARNI
IJTIMOIY REABILITATSIYA QILISH VA MOSLASHTIRISH TUSHUNCHASI
HAMDA IJTIMOIY ZARURATI

Egamberdiyev Vohidjon Otabekovich,
O‘zbekiston Respublikasi [IV Akademiyasi
Huqugbuzarliklar profilaktikasi faoliyati kafedrasi katta o‘qituvchisi, podpolkovnik

Annotatsiya. Ushbu maqolada jazoni ijro etish muassasasidan ozod etilgan shaxslarni ijtimoiy reabilitatsiya qilish
va jamiyatga moslashtirish tushunchasining nazariy-huquqiy mohiyati ochib berilgan. Ijtimoiy reabilitatsiya va
ijtimoiy moslashtirish kategoriyalarining mazmuni, o‘zaro bogliqligi hamda ularning jazoni o‘tab bo‘lgan
shaxslarni jamiyatga qayta integratsiya qilishdagi o‘rni ilmiy jihatdan tahlil gilingan. Shuningdek, ozod etilgan
shaxslarning ijtimoiy moslashuvida uchraydigan asosiy muammolar — ish bilan ta’'minlanish, ijtimoiy muhitga
kirishish, huquqiy va psixologik qo‘llab-quvvatlash masalalari yoritilgan. Maqolada ijtimoiy reabilitatsiyaning
ijtimoiy zarurati jamoat xavfsizligini ta’'minlash, takroriy jinoyatchilikning oldini olish hamda inson huquqlari va
gonuniy manfaatlarini himoya qilish nuqtai nazaridan asoslab berilgan. Tadqiqot natijalari jazoni ijro etish
tizimida ozod etilgan shaxslar bilan ishlashni takomillashtirishga qaratilgan ilmiy va amaliy takliflar ishlab chigish
uchun nazariy asos bo‘lib xizmat giladi.

Kalit so‘zlar: jazoni ijro etish, shaxs, huqugbuzarlik, jamoat xavfsizligi, ijtimoiy, reabilitatsiya, moslashish, ijtimoiy
zarurat, profilaktika.

DOI: https://doi.org/10.47390/SPR1342V611Y2026N14

Kirish. Mamlakatimizda inson huqugqlari va erkinliklarini mustahkamlash, qonun
ustuvorligini ta’'minlash va sud-huquq sohasini takomillashtirish borasida keng ko‘lamli
islohotlar amalga oshirildi. Aholini qo‘llab-quvvatlash, ularga ko‘mak berish, muammolarini

mangzilli hal etish vazifalari belgilandi. Hozirgi kunda fugarolarimizning ijtimoiy muammolarini
bartaraf etish maqgsadida qator qonun va qonunosti hujjatlari qabul qilindi. O‘zbekiston
Respublikasi Prezidenti tomonidan inson huquq va erkinliklarini kafolatli himoya qilish, gonun
ustuvorligini ta'minlashga garatilgan bir qator magsadli islohotlar amalga oshirilmoqda.

Jumladan, Sh.M. Mirziyoyev tomonidan “Hayot oldimizga yana qancha sinov va
muammolarni qo‘yishi mumkin va biz har qanday holatga tayyor turishimiz zarur. Lekin
qanchalik qiyin va murakkab bo‘lmasin, demokratik islohotlar yo‘lidan hech gqachon ortga
qaytmaymiz. Oldinga, faqat oldinga qarab boramiz. Va biz bunga har tomonlama qodirmiz.
Chunki bugungi xalqimiz - kechagi xalq emas. Bugungi O‘zbekiston ham - kechagi O‘zbekiston
emas”[1], deb islohotlar ortga qaytmas tus olganini ta’kidlagandi.

Ushbu amalga oshirilayotgan huquqiy islohotlarning natijasi o‘laroq, respublikamizda
sud-huquqg sohasida huquqiy tushunchalar, ularning ahamiyati, shakllanish va rivojlanish
bosqichlari dolzarb ahamiyat kasb etmoqda. Huquqgbuzarliklar profilaktikasiga doir
normalarni qo‘llash amaliyotida jazoni ijro etish muassasasidan ozod etilgan shaxslarni ijtimoiy
reabilitatsiya qilish va moslashtirish shular jumlasidandir.

Jazoni ijro etish muassasasidan ozod etilgan shaxslar birinchi navbatda ijtimoiy
reabilitatsiya qilish va moslashtirishga muhtoj bo‘lgan shaxslar hisoblanadi. Shundan kelib
chiqib, biz jazoni ijro etish muassasasidan ozod etilgan shaxs, ijtimoiy reabilitatsiya qilish va
moslashtirish kabi tushunchalarning mazmun-mohiyatini ochib berish muhim hisoblanadi deb
o‘ylaymiz.

Adabiyotlar tahlili va metodologiyasi. Huquqiy adabiyotlarda ilgari sudlangan shaxs
iborasi ishlatilganda shaxsning ilgari jinoyat sodir etganligi uchun sud tomonidan hukm
etilganligidan kelib chigadigan huquqiy holat tushuniladi. Jazo tayinlangan ayblov hukmi
kuchga kirgan kundan boshlab shaxs sudlangan hisoblanadi hamda shaxs huquqgbuzarliklar
yoki jinoyat sodir etganda huquqiy ahamiyatga ega bo‘ladi[2]. Jazoni ijro etish muassasasidan
ozod etilgan shaxslarni “Jazoni ijro etish muassasasidan ozod etilgan shaxslar” yoxud “Ilgari
sudlangan shaxslar” deb turlicha so‘zlar bilan ifodalaymiz. Ammo, ushbu ikki tushuncha ham
bir ma’noni anglatadi.

Shuningdek, jazoni ijro etish muassasasidan ozod etilgan shaxslarni quyidagicha
guruhlarga ajratish mumkin:

- jazoni to‘liq o‘tab bo‘lgandan so‘ng ozodlikka chiqqan shaxslar;

- muddatidan ilgari shartli ozod qgilinganda;

- jazo yengilrog'i bilan almashtirilganda;

- kasalligi yoki mehnat qobiliyatini yo‘qotganligi tufayli;

- amnistiya yoki afv etilganligi tufayli;

- oglangan (reabilitatsiya qilingan) shaxslardir.

Biroq, bugungi kunda “llgari sudlangan shaxs” tushunchasiga 0O‘%Zbekiston
Respublikasining “Huqugbuzarliklar profilaktikasi to‘g'risida” Qonuni(2014)ning qabul
qilinishi bilan muayyan darajada aniqlik kiritildi[3].

Xususan, ushbu qonunning 25-moddasida ilgari sudlangan shaxslar o‘rtasida amalga
oshiriladigan huqugbuzarliklarning maxsus profilaktikasi chora-tadbirlari Kkeltirilgan.
Jumladan:

Jazoni ijro etish muassasalaridan ozod etilgan va ozodlikdan mahrum qilish bilan bog'‘liq
bo‘lmagan jazoga hukm qilingan shaxslar o‘rtasida huqugbuzarliklarning sodir etilishi

sabablarini hamda shart-sharoitlarini aniqlash, bartaraf etish; huquqgbuzarliklar profilaktikasi
bo‘yicha maxsus tadbirlarni ishlab chiqish, amalga oshirish; ozodlikdan mahrum jazosini
o‘tayotgan shaxslarni ijtimoiy reabilitatsiya qilishga va ijtimoiy moslashtirishga tayyorlash;
ozod qilingan shaxslarni ijtimoiy reabilitatsiya qilish va ijtimoiy moslashtirish; ishga
joylashtirish uchun ish o‘rinlarini tashkil etayotgan tashkilotlarni ragbatlantirish chora-
tadbirlarini ishlab chiqish, amalga oshirish va qonunchilikka muvofiq boshqa chora-tadbirlarni
ham oz ichiga olishi mumkinligi keltirilgan[4].

Muhokama. Bugungi kunda jazoni ijro etish muassasasidan ozod etilgan shaxslarning
muammolarini aniglash va hal qilishga, ularga magsadli ijtimoiy yordam Kko‘rsatishga
qaratilgan, munosib yashash huqugqini ta’'minlash maqsadida, jazoni o‘taganlarni jamiyatda bir
guruhga tushib qolish xavfini kamaytirish va ularning ozodlikda jamiyatga moslashishi,
ularning keyingi xatti-harakatlari va oxir-oqibat retsidivizmni oldini olish ko‘p jihatdan ijtimoiy
reabilitatsiya qilish va moslashtirish tadbirlarining samaradorligiga bog'liqdir.

Yuqoridagilardan kelib chigqan holda jazoni ijro etish muassasasidan ozod etilgan
shaxslar birinchi navbatda ijtimoiy reabilitatsiya qilish va moslashtirishga muhtoj bo‘lganlar
hisoblanadi. Shundan kelib chiqib biz jazoni ijro etish muassasasidan ozod etilgan shaxslarni
ijtimoiy reabilitatsiya qilish va moslashtirish kabi tushunchalarni ma’lum darajada ochib berish
muhim hisoblanadi deb o‘ylaymiz.

Huquqgiy  hujjatlarda “ljtimoiylashish”, “desotsializasiya’, “resotsializasiya”,
“reabilitatsiya”, “ijtimoiy reabilitatsiya”, “ijtimoiy moslashish” tushunchalari aholining turli
toifalari: kasallar, qariyalar, ayollar, voyaga yetmaganlar, doimiy yashash joyiga ega
bo‘lmaganlar, zo‘ravonlikka uchragan, odam savdosi qurboni bo‘lgan va jazoni ijro etish
muassasasidan ozod etilgan shaxslarga davlat idoralari, turli nodavlat notijorat tashkilotlar va
fugarolar tomonidan ijtimoiy, huquqiy, tibbiy, psixologik, va pedagogik yordam ko‘rsatadigan
faoliyatdir.

Izohli lug‘atlarda, “ijtimoiy”[5] so‘zining ma’nosi “inson”, “jamoa”, “jamiyatga oid”,
“jamiyat hayotiga oid”, “ijtimoiy tuzum”, “ijtimoiy taraqqiyot”, “ijtimoiy ishlab chiqarish”, “ijtimoiy
munosabatlar” degan ko‘plab ma’nolarni anglatadi.

Shuningdek, “ijtimoiy” so‘z tushunchasi inglizcha “social” so‘zidan olingan bo'lib, o‘zbek
tiliga aynan tarjima qilinganda “inson va jamiyat hayotiga oid” degan ma'noni anglatadi[6].

O‘zbek tilining izohli lug‘atida “reabilitatsiya” [7]. so‘zining ma’nosi ikki xil ko‘rinishda
keladi: birinchisi tibbiy yo‘nalishda organizmning izdan chigqan funksiyalarini hamda bemorlar
va nogironlar mehnat qobiliyatini tez va to‘la-to‘kis tiklashga qaratilgan tibbiy, pedagogik va
ijtimoiy chora-tadbirlar majmui; ikkinchisi jinoyat sodir etishda asossiz gumon qilingan yoxud
ayblangan shaxsning pok nomi, sha'ni va qadr-qimmatining huquqni muhofaza qiluvchi davlat
organlari tomonidan tiklanishi deb ta’kidlangan.

Shuningdek, rus tilining yangi izohli lug‘atida “reabilitatsiya” [8] tushunchasi ta’rifi
“avvalgi yaxshi obro‘ga”, yoki “oldingi huquqglarga qaytish”, “qonuniy huquqlarini tiklash”,
“yaxshi nom” “

Rus ensiklopediyasida “reabilitatsiya” so‘zi bu “huqugqlarni tiklashni”[9] anglatadi.
Ushbu so‘zning yana bir ma’nosi “jamoatchilik munosabatlari funksiyalarini yaratish va
tiklashda yordam berish”[10] deb keltirilgan.

avvalgi obro‘-e’tiborni tiklash” degan ma’nolarni bildiradi.

Tarixga nazar tashlaydigan bo‘lsak, “reabilitatsiya” tushunchasi lotin tilida “restitutio in
integrum”[11] “avvalgi huquglarni tiklash”, “sobiq davlatni tiklash” degan ma’nolarni anglatib,
dastlab Rim huqugqida paydo bo‘lgan.

XIX asrning oxirigacha yuridik fanlarda, reabilitatsiya jazoni ijro etish muassasasida jazo
o‘tayotgan shaxslarni avvalgi holatiga qaytarish, afv etishning bir turi sifatida ko‘rilgan.

Garchi tarixan reabilitatsiya haqidagi g‘oyalarning paydo bo‘lishi jinoyat huquqi fanining
evolyutsiyasi bilan bog'lig bo‘lsa-da, uzoq vaqt davomida deyarli XX asr boshlariga qadar,
reabilitatsiya instituti faqat afv etish va amnistiya bilan bogliq holatlarni anglatgan.
AF Kistiakovskiy[12] ta’kidlaganidek, kechirim aybning to‘liq yoki bir qismini kechirish va
jazoni bekor qilish yoki yumshatishdir. Afv etish ko‘lami, shakli va ta’siriga qarab, afv etish,
amnistiya va reabilitatsiya turlariga bo‘lingan Kechirimning bir turi sifatida reabilitatsiya
mahkumni avvalgi holatiga qaytarishdan iboratdir. Bu jazoni o‘tagan va to‘liq siyosiy va
fugarolik huquqiy layoqatga qaytishga loyiq bo‘lgan shaxslarga nisbatan qo‘llanilgan.

Mazkur tushuncha yuzasidan, Konstitutsiyaviy huquq ensiklopedik lug‘atida
“reabilitatsiya”[13] tushunchasi “shaxsning yaxshi nomini”, “buzilgan yoki cheklangan
huqugqlari” va “qonuniy manfaatlarini tiklash” ma’'nolarini anglatadi.

Shu o‘rinda, Amerika qonunlari hamda g‘arb ensiklopediyasini o‘rganganimizda
“reabilitatsiya”[14] tushunchasi mahkumni jazoni ijro etish muassasasidan ozod etilgandan
so‘ng, hayotga tayyorlashga garatilgan huquq yoki qobiliyatlarni tiklash deb ta’riflangan.

Reabilitatsiya tushunchasi fanlararo hodisa sifatida mavjud bo‘lgan g‘oyalarga mos
kelmaydigan juda munozarali ta’riflar ham mavjud bo‘lib, “tiklash”, balki ilgari mavjud bo‘lgan
gobiliyat va boshqa magomlarni gaytarish degan ma’nolarni ham anglatadi.

Shuningdek, jazoni ijro etish muassasalaridan ozod qilingan shaxslarni ijtimoiy
reabilitatsiya qilishning nazariy va amaliy masalalarini jinoiy ijroiya, penitensiar, pedagogika
va penitensiar psixologiya fanlarida ham tadqiq etib kelingan.

Nazarimizda, jazoni ijro etish muassasasidan ozod etilgan shaxslarga nisbatan “ijtimoiy
reabilitatsiya qilish” tushunchasi ishlatilganda, bevosita uni axlogan tuzatish yoki sudlanganlik
holatini olib tashlash singari choralarda namoyon bo‘ladi. Shu o‘rinda “moslashtirish” esa
bevosita jazoni ijro etish muassasasidan ozod etilgan shaxslarni o‘qishga yoki ishga
joylashtirish, ma’'lum muddatga uy-joy bilan ta’minlash, hokimiyatlar huzuridagi maxsus
komissiyalar tomonidan moddiy, shuningdek, huquqni muhofaza giluvchi organlar tomonidan
huquqiy yordam berish kabi holatlarda o‘z ifodasini topadi. Nazarimizda jazoni ijro etish
muassasasidan ozod qilingan shaxslarni ijtimoiy reabilitatsiya jarayonini moslashuv jarayoni
bilan birgalikda ko‘rib chiqish kerak.

“Moslashish” so‘zi o‘zbek tili va adabiyotida fe’lning orttirma nisbati hisoblanadi[15]
lekin “moslashish”[16] atamasi gumanitar fan tabiatshunoslikdan kirib kelgan bolib,
organizmlarning (individuallar, populyatsiyalar, turlar), atrof-muhit sharoitlariga moslashish
jarayoni, tuzilishi va funksiyalari tushuniladi[17].

Falsafiy adabiyotlarda “moslashish” tushunchasi “moslashish”, “iglimlashtirish”, “me’yor
va ideallarni idrok etish”, “ko‘nikish”, “jamoaga qo‘shilish” deb qaraladi[18].

Ushbu atama bugungi kunda yuridik adabiyotlar va tartibga soluvchi normativ-huquqiy
hujjatlarda keng qo‘llaniladi va jazoni ijro etish muassasasidan ozod qilingan shaxslarning
jamiyatdagi xatti-harakatlarini qayta tiklash imkoniyati va zarurati sifatida ta'riflanadi[19].

Shuningdek, Huquqiy psixologiya adabiyotlarida jazoni ijro etish muassasasida jazo
o‘tayotgan shaxslarning ijtimoiy moslashuv muammolari o‘rganilib, yangi ijtimoiy sharoitlarga
moslashish jarayoni salbiy oqibatlarga olib kelishi mumkinligi ta’kidlangan.

Milliy qonunchiligimiz normalari tahlili hamda tarixini o‘rganganimizda reabilitatsiya
qilish institutiga nisbatan o‘ziga xos yondashuv mavjudligini ko‘rishmiz mumkin.

“Reabilitatsiya” huquqiy davlat, adolatli fuqaroviy jamiyat qurishning muhim
shartlaridan hisoblanadi. O‘zbekiston Respublikasida shaxsning huquq va qonuniy manfaatlari
O‘zbekiston Respublikasining Konstitutsiyasi, shuningdek, xalqaro hujjatlar bilan muhofaza
gilinadi va kafolatlanadi. 1930-1940-yillardagi qatag'‘on qurbonlarining xotirasini
abadiylashtirishda hamda ularning sha’ni va qadr-qimmatini tiklashga qaratilgan normativ
hujjatlarda reabilitatsiya qo‘llash nazarda tutilgan.

Shuningdek, sho‘rolar davrida mamlakatimizning ayrim fuqarolari ham reabilitatsiya
qilinib, olis hududlarga yuborilgan. Fuqarolarimizga nisbatan g‘ayriqonuniy protsessual
majburlov choralari qo‘llangan, chunonchi ushlab turilgan, gamoqda saqlangan, egallab turgan
lavozimidan chetlashtirilgan, tibbiy muassasaga joylashtirilgan bo‘lsa, unga yetkazilgan moddiy
va ma’'naviy ziyon qoplanishi, uning barcha huquqlari tiklanishi shart bo‘lgan.

O‘zbekiston Respublikasi qonunchiligini o‘rganganimizda “ijtimoiy”, “reabilitatsiya”, va
“moslashtirish”tushunchalar so‘z birikmasidan kelib chiqqan “ijtimoiy reabilitatsiya qilish va
ijtimoiy moslashtirish” tushunchasi O‘zbekiston Respublikasi “Huquqgbuzarliklar profilaktikasi
to‘grisi”dagi O‘RQ 371-son (2014) qonunining 3-moddasida keltirilgan. “Ijtimoiy reabilitatsiya
qilish va ijtimoiy moslashtirish” bu huqugbuzarlikdan jabrlanuvchiga, g‘ayriijtimoiy xulg-atvorli,
huqugbuzarlik sodir etishga moyil bo‘lgan, huqugbuzarlik sodir etgan shaxslarga huquqiy,
ijtimoiy, psixologik, tibbiy, pedagogik va boshqa turdagi yordam ko‘rsatishga, shuningdek
ularga jamiyatda gabul qilingan xulg-atvor normalari va qoidalarini singdirishga qaratilgan
chora-tadbirlar majmui degan huquqiy ta'rif berilgan[20].

Shu bilan birga O‘zbekiston Respublikasi Jinoyat Protsessual Kodeksi 7-bo‘lim
37-bob[21]da “reabilitatsiya asoslari va oqibatlari”, 38-bob[22]da esa “reabilitatsiya etilgan
shaxsga yetkazilgan ziyonni qoplash va uning boshqa huqugqlarini tiklash tartibi” ham
keltirilgan.

Bugungi kunda “ijtimoiy reabilitatsiya qilish va ijtimoiy moslashtirish” tushunchasi
huquqiy siyosat terminologik apparatining yirik, kop qirrali toifalaridan biri bo‘lib, nafaqat
huquq nazariyasida, konstitutsiyaviy, fugarolik, mehnat va boshqa sohalarda ham qo‘llaniladi.
huquqgning boshqa sohalari qatori huqugqiy hujjatlar bilan tartibga solinadi.

Bu borada G.Blumer o'z qarashlarida nazariya va amaliyot o‘rtasidagi tafovutning yeng
giyin muammosi bu aynan “ilmiy rivojlanishning muhim sharti bo‘lgan aniq tushunchalar
bo‘lmagan taqdirda kelib chiqishini ta’kidlaydi”[23]. Hatto tegishli ijtimoiy fanlar vakillari ham
ijtimoiy moslashuvning turli jihatlari haqida gapirganda bir-birlarini tushunishda qiynaladilar.
Ko‘pincha bu holat ijtimoiy moslashuvning asosiy tushuncha sifatida diametral garama-qarshi
ta’rifi bilan bog'liq.

Afsuski, xorijiy adabiyotlarida bizni qizigtirgan ijtimoiy moslashuv jarayonlari va
hodisalari hali ham shaxsning jamiyatdagi ijtimoiy moslashuvining murakkabligi va dialektik
nomuvofiqligini, aniq tushunchalarga ega bo‘lmagan tushunchalar va toifalarda ifodalanishidir.

Jazoni ijro etish muassasasidan ozod etilgan shaxslarni jamiyatda ijtimoiy reabilitatsiya
qilish va moslashtirish muammolarini o‘rganish uchun sotsiologik tadqiqotlarni tegishli ilmiy

fanlar bilan to‘g‘ri birlashtirish bilan bog‘lig bo‘lgan kompleks yondashuvlarni o‘rganish juda
muhimdir.

Jamiyatdagi ijtimoiy reabilitatsiya qilish va moslashtirishga bag‘ishlangan nazariy
qarashlarni tahlil qilganimizda, Chikagodagi Amerika sotsiologiyasi maktabi asoschilari
E.Berdjess va R.Park moslashish, noto‘g'ri moslashish, shuningdek, deviant xulg-atvorni
o‘rganishda an’anaviy bo‘lib qolgan moslashish muammolarini, T.Parsonsom “Ijtimoiy hodisa
sifatida moslashish muammolarini”, G.Adorno va ].Gurvichu “Ijtimoiy hodisa sifatida
moslashish g‘oyasini, R.Merton “Ijtimoiy o‘zgarish”, P.Blau va R.Glirson “Ijtimoiy almashinuv”
hamda E.Giddensa va Yu.Xabermasa tomonidan “Tuzilish nazariyalari” o‘rganilib chiqilgan.

Birogq, ijtimoiy moslashuv nazariyasining asoslari bevosita L.Bristola, G.Chatertona-Xila,
Dj.Tomsona, M.Torpa asarlari tomonidan qo‘yilgan. Moslashuv hodisasini o‘rganishda Dj.G.Mid,
D.Moreno, R.Linton, T.Parsons, T.Nyukomblar asosan “Rol nazariyasi” nuqtai nazaridan
shaxslarning jamiyatdagi mavjud me’yorlarga moslashish jarayoni sifatida ko‘rib chiqilgan.

Ingliz sotsiologi B.Xoras ba’zi belgilar (moslashishning xususiyatlari) moslashuvchan,
yoki neytral bo‘lishi mumkinligi, ya'ni ular moslashishni amalga oshirishi yoki oshirmasligiga
e’'tibor qaratdi. Har gqanday vaqtda, ilgari moslashuvchan bo‘lgan shaxslar, yangi vaziyatda
moslashuvchan bo‘lmasligi mumkinligini ta’kidlaydi[24].

Xorijiy adabiyotlarda “ijtimoiy moslashuv” tushunchasining xilma-xilligi u yoki bu
darajada sotsiologik namunaga intiladi. Bundan tashqari, turli xil tasniflarda allagachon
an’anaviy bo‘lib kelgan ushbu namunalar turli yo‘llar bilan belgilanadi. Bular, “obyektivizm” va
“subyektivizm”, “makro” va “mikro sotsiologiya”, “normativ” va “interpretativ’ namunalari o'z
navbatida, interaksionizm namoyondalari Dj.G.Mida, G.Blumera, hamda fenomenologik va
germenevtik yo‘nalishdagi sotsiologlar va faylasuflar E.Gusserl, G.G.Gadamer, l.Gofman,
A.Shyus, P.Berger, T.Lukman, L.Vitgenshteyn, P.Rikyorlarning asarlarida to‘liq aks etgan.

Xususan, L.Filips tomonidan ishlab chiqgilgan moslashuvning interaksionistik
konsepsiyasiga ko‘ra, moslashuvning barcha turlari quyidagicha belgilangan, birinchidan, ichki
psixologik omillar; ikkinchidan tashqi muhit bilan bogliq omillardir[25]. Shuningdek,
interaksionistlar shaxsning samarali moslashuvi bu inson jamiyatning talablari va minimal
talablariga javob beradigan turi deb ta’kidlagan.

Ta’kidlash joizki, sotsiologiyaning klassik namoyondasi E.Dyurkgeymning atamalar
lug‘atida “ijtimoiy moslashuv” tushunchasini quyidagicha ta’riflaydi, “ijtimoiy” bu individ
tomonidan ijtimoiy me’yorlarning ozlashtirilishi, individning moslashuvi esa jamiyatga
moslashuv jarayoni bo‘lib, “moslashuv” va “ijtimoiylashuv” tushunchalari sinonimlar.
Pozitivizm konsepsiyasi ijtimoiy moslashuv nazariyasini ochib berish uchun zarur, lekin yetarli
bo‘la olmaydigan metodologik asos sifatida talqin etgan[26].

Nemis sotsiologi, faylasuf M.Veberning fikricha bir vaqtning o‘zida bir gancha o‘zaro bir-
birini inkor etuvchi me’yorlar ham bo‘lishi ehtimoli mavjudligini ta’kidlagan[27]. Ushbu
yondashuv individning shakllanishida, me’yorning ahamiyati hamda me’yorning shakllanishi
individning rolini ko‘rsatadi.

Shuningdek, T.Parsoncning “ijtimoiy moslashuv” borasidagi qarashlari ham qiziqarli.
Uning “muvozanatdagi jamiyat” konsepsiyasi individning mazkur muhitda ustuvor ahamiyatga
ega bo‘lgan muhim ijtimoiy me’yorlarni o‘zlashtirishi davomida individ hamda ijtimoiy muhit
ehtiyojlari orasidagi muvozanatga bag'ishlanadi. Muvozanat bor ekan jamiyat barqaror,
muvozanat bo‘lmasa ijtimoiy nizo sodir bo‘ladi. Jamiyatning muhim vazifasi ushbu

muvozanatga intilish, garchi T.Parsoncning fikricha, absolyut muvozanatga erishib bo‘lmaydi.
Individning ehtiyojlari va ijtimoiy me’yorlar dinamik giymat bo‘lib, ularning mos kelishi
kutilmaganda qisqa muddatgagina sodir bo‘lishi mumkin. T.Parsons “moslashuv” va “ijtimoiy
muhit” atamalaridan foydalanib, inson har gal umuman jamiyat bilan emas, balki uning katta
bo‘lmagan qismi bilan o‘zaro munosabatlarga kirishadi, deb ta’kidlagan[28].

Amerika sotsiologi R.Merton o‘zining tadqiqotlarida “ijtimoiy moslashuv” tushunchasi
haqgida to‘xtalar ekan, u ijtimoiy moslashuvni tasniflashda asosiy eng muhim sharoitlarni
ta’kidlagan: ijtimoiy moslashuv inson tomonidan ijtimoiy me’yorlarning o‘zlashtirilishini
taqozo qilishi shart emas degan fikrni ilgari surgan. Bundan kelib chiqadiki, shartsiz ravishda
insonning ijtimoiy me’yorlar bilan bog‘liq bo‘lgan va ularga tobe bo‘lgan ijtimoiy moslashuvi
ushbu me’yorlarning aksi yoki ularning paydo bo‘lishiga sababchi bo‘lmay, jamiyatdan
individga emas, balki individdan jamiyat tomon yo‘naltiriladi.

Shu bilan birga R.Merton deviant xulg-atvorning ijtimoiy va madaniy manbalarini
o‘rganib, moslashish turlariga e’tibor qaratgan, hamda moslashuvning 5 turini taklif gilgan.
Jumladan: muvofiqlik, innovatsiya, ritualizm, retreatizm hamda isyondir deb ta’kidlagan[29].

Natija. Ijtimoiy aniqlikni yaratish bo‘yicha ijodkorlardan bo‘lgan P.Berger va
T.Lukmanlar ilmiy faoliyatida “ijtimoiy moslashuv” tushunchasi chuqur o‘rganganligini
ko‘rishimiz mumkin. Ularning fikrlaricha, shaxs rivojlanishining ba’zi davrlaridan boshlab
inson o‘zi uchun ijtimoiy me’yorlarni o‘rnini bosuvchi nimalarnidir yaratadi hamda o‘z
faoliyatida ulardan foydalanadi. Bunda obyektiv mavjud bo‘lgan olam hamda insoniyat
tomonidan yaratilgan olamning mos kelmaydigan vaziyati yuzaga keladi. Moslashuv esa ushbu
mazmun-mohiyat borasida uyg‘unlashish, o‘zaro muvozanatga erishish uchun
mo‘ljallangan[30].

Shu o‘rinda, Mustaqil Davlatlar Hamdo'stligi davlatlari olimlarining fikrlarini tahlil
qilganimizda, “ijtimoiy moslashuv” tushunchalarini ilmiy o‘rganganligini alohida e’tirof etish
joiz. 0.A.Vlasovaning fikricha, ijtimoiy moslashuvning funksional mohiyati, eng avvalo
shaxsning hamda muhitning saqglanilishi nuqtai nazaridan insonlar hayoti faoliyati jarayonida
shaxslararo alogalar hamda munosabatlarida ifodalanadi deb ta’kidlagan.

Yana bir olim L.A.Gordon ta’kidlashicha ijtimoiy moslashuvning mobillashtiruvchi
funksiyasini alohida ta’kidlab, moslashuv nafaqat alohida elementlarni qabul qilish, balki
jamoatchilik munosabatlarining o‘zgaruvchan yaxlit tizimini o‘zlashtirish, shuningdek
favquloddagi vaziyatlarni yenga bilish qobiliyatida ifodalanadi deb o'z fikrlarini bildirgan.

Shuningdek, M.A.Shabanovaning fikricha, moslashuvning funksiyasi quyidagilarda
ifodalanadi: individ nafaqat tirik golish, balki o'sish, unish imkoniyatiga ega bo‘ladi, makro-
muhit esa o‘zini namoyon qilish hamda yanada yuqorilab ketuvchi bosqichga o‘tish
imkoniyatini beradi. P.S.Kuznetsov ham shunga o‘xshash fikrni bildiradi: “Moslashuvning
magqsadi shaxsning rivojlanishiga erishish, ontogenetik nuqtai nazardan bu ehtiyojlarning
o‘sishi va yuksalishi, filogenetik nuqtai nazardan esa tashkilotchilik, madaniyat darajasini
oshirishdan iboratdir” deb ta’kidlagan[31].

Qolaversa olimlar [.S.Diskin va Ye.M.Avramovalar e’tibor qaratgan yana bir masala, bu
ijtimoiy noaniglik va ijtimoiy harakatlarning mahsuldor modeli mavjud bo‘lmagan sharoitda
moslashuvning rag‘batlantiruvchi funksiyasining ochilishidir[32]. Ularning fikricha, bu
insonlarning nafagat, mavjud bo‘lgan vaziyatga anglanilgan tarzda mo‘ljal ola bilish, balki juda
muhim bo‘lgan o‘z qobiliyatlari va qizigishlarini amalga oshirish maqgsadida ijtimoiy xulq-

atvorning munosib modelini ishlab chiqish va turli resurslardan oqilona tarzda foydalanish
kabi qobiliyatida ifodalanadi. Ijtimoiy moslashuv funksiyalariga oid yuqoridagi barcha fikrlarni
umumlashtirgan holda, aytish mumkinki, aksariyat olimlar rivojlanish funksiyasi emas, balki
shaxslarning ijtimoiy mexanizmlarini shakllantiruvchi funksiyani alohida ta’kidlashgan.

Fikrimizcha, ushbu funksiya ostida, birinchidan, xulg-atvorning yangi strategiyalarini
o‘zlashtirish, ikkinchidan, ushbu strategiyalarni me’yoriy tartibga solib, shaxs uchun axlogan
ma’qul bo‘lgan yangi me’yor va qadriyatlarni singdirish, uchinchidan, individning o‘zini
baholash tarzi va intilishlarini nafaqat o‘z imkoniyatlari, balki ijtimoiy-iqtisodiy aniqlik bilan
uyg‘unlashuviga erishuvini tushunish lozim. Bir gancha olimlar har ikki tomon talablari va
natijalari ozaro uyg‘unlashuvini ijtimoiy moslashuvning natijasi sifatida talqin qiladilar.

Xulosa. Shuningdek, jazoni ijro etish muassasasidan ozod etilgan shaxslar ustidan
ijtimoiy reabilitatsiya qilish va moslashtirish faoliyatini tartibga solishning davlat-huquqiy
mexanizmining mukammal emasligi jinoyatlarning takrorlanishi sabablaridan biridir. Ularga
ijtimoiy, huqugqiy, tibbiy, psixologik va pedagogik yordam ko‘rsatishning aniq huquqiy
mexanizmisiz ijtimoiy reabilitatsiya qilish va moslashtirish faoliyati jarayonini muvaffaqiyatli
amalga oshirib bo‘lmaydi. Yuridik adabiyotlarimizda ijtimoiy reabilitatsiya qilish va
moslashtirish faoliyati tushunchasi to‘liq yoritilmagan. Ijtimoiy reabilitatsiya qilish va
moslashtirish faoliyatining tuzilishi bo‘yicha keng qamrovli tadqiqotlar mavjud emas. Bunday
vaziyatda ijtimoiy reabilitatsiya qilish va moslashtirishning xususiyatlari va sifatlarini
o‘rganmasdan, uni amalga oshirishning ilmiy asoslangan mexanizmini ishlab chigish mumkin
emas.

